
CYNGOR SIR CEREDIGION  
 
Adroddiad i’r: Cyngor 

 
Dyddiad y cyfarfod: 17-06-2021 
  
Teitl: Cyfamod y Lluoedd Arfog 

 
Pwrpas yr Adroddiad:  Gofyn i Gyngor Sir Ceredigion lofnodi Cyfamod y 

Lluoedd Arfog a nodi Dengmlwyddiant y Cyfamod yn 
gyhoeddus 
 

Er: PENDERFYNIAD 
 

Aelod Etholedig gyda 
chyfrifoldeb arweiniol 
dros y Lluoedd Arfog: 

 
Y Cynghorydd Paul Hinge, Hyrwyddwr y Lluoedd 
Arfog 
 

 
CEFNDIR 
 

Ym mis Mehefin 2011 lansiodd y Llywodraeth Gyfamod Cymunedol y Lluoedd Arfog 
yn dilyn y syniad o ‘Gyfamod Milwrol’ rhwng y Llywodraeth a Lluoedd Arfog y DU a 
ddechreuodd tua’r flwyddyn 2000.  Mae pob Awdurdod Lleol yn y DU wedi llofnodi 
‘Partneriaeth Cyfamod Cymunedol’. Llofnododd Cyngor Sir Ceredigion Gyfamod 
Cymunedol y Lluoedd Arfog yn 2013. 
 
Ar y pryd llofnododd busnesau ‘Gyfamod Corfforaethol’ ond bellach nid oes 
gwahaniaeth rhwng Cyfamod Cymunedol, gyda chymuned yn gwneud datganiad ar 
y cyd, a Chyfamod Corfforaethol. Mae’r ddau wedi esblygu yn un Cyfamod y Lluoedd 
Arfog. Gweler Atodiad 1 am ddrafft o’r Cyfamod a lofnodir gan y Cyngor. 
 
Caiff holl lofnodwyr y Cyfamod eu cydnabod mewn cronfa ddata a gyhoeddir gan y 
Weinyddiaeth Amddiffyn. Cyn 2014 ni chadwyd data yn ganolog ac nid yw’r rheiny 
a lofnododd cyn y dyddiad hwnnw yn cael eu cydnabod yn genedlaethol, felly nid 
yw Cyngor Sir Ceredigion yn ymddangos ar y gronfa ddata ganolog hon. Mae rhai 
o gyd-lofnodwyr Cyfamod y Lluoedd Arfog Ceredigion a'n rhanddeiliaid Lluoedd 
Arfog wedi mynd ymlaen i lofnodi'r Cyfamod ac maen nhw bellach yn ymddangos ar 
y gronfa ddata ganolog hon. 
 
 
Y SEFYLLFA BRESENNOL 
 

Pan gyhoeddwyd Cyfamod y Lluoedd Arfog yn 2011, roedd yn nodi ymrwymiadau 
pendant i gymuned y Lluoedd Arfog. Yn ystod y cyfnod hwn mae Cyngor Sir 
Ceredigion wedi cyflawni'r ymrwymiadau hyn ac egwyddorion y Cyfamod, gan 
ddangos ei ymrwymiad parhaus i gymuned y Lluoedd Arfog. Gwelir tystiolaeth o'r 
ymrwymiad hwn drwy waith Hyrwyddwr y Lluoedd Arfog, y Cynghorydd Paul Hinge, 
a thrwy integreiddio’n briodol yn y polisïau.   

Ledled Cyngor Sir Ceredigion mae’r adrannau Addysg, Tai ac Adnoddau Dynol 
wrthi’n datblygu mentrau mewn cydweithrediad â Swyddog Cyswllt Rhanbarthol y 
Lluoedd Arfog i atgyfnerthu’r gwaith o gyflawni’r Cyfamod. Yn enwedig, cydnabu 
Llywodraeth Cymru arfer da Adran Dai Ceredigion a hynny am eu gwaith blaengar 
nhw wrth nodi a diwallu anghenion defnyddwyr gwasanaethau o Gymuned y 
Lluoedd Arfog.  Cyflawnwyd llawer yn yr amser hwn. 
 
Mae Dengmlwyddiant Cyfamod y Lluoedd Arfog yn adeg amserol i ailddatgan 
ymrwymiad y Cyngor a dathlu’r llwyddiannau a’r ymrwymiad parhaus i gynnal 
egwyddorion y Cyfamod a wnaed yn ôl yn 2013. Hefyd bydd yn fodd o adnewyddu 
ymrwymiadau'r Cyngor i fod yn fesurau addas sy'n fwy perthnasol i heddiw. Drwy 
lofnodi Cyfamod y Lluoedd Arfog byddwn yn ymuno â'n partneriaid lleol ac yn cael 
ein cydnabod yn ffurfiol yn genedlaethol.   
 
 
Y CYNNIG 
 

Mae'r papur hwn yn gofyn i’r Cyngor gytuno i lofnodi Cyfamod y Lluoedd Arfog ac i'r 
llofnodi swyddogol ddigwydd fel rhan o seremoni i ailddatgan ymrwymiad y Cyngor 
ac i nodi Dengmlwyddiant y Cyfamod.  Os cytunir arno, cynigir y dylai’r ailddatgan 
ddigwydd yn yr hydref eleni, ddiwedd mis Medi neu ddechrau mis Hydref, gan 
ystyried pryd y bydd yr Aelodau Etholedig a phobl nodedig eraill ar gael. 
 
 

Llesiant 
Cenedlaethau’r 
Dyfodol: 

Oes Asesiad Effaith Integredig 
wedi’i wneud?   Os na, 
esboniwch pam 

Nac oes. Mae’r papur 
hwn yn ceisio 
ailddatgan yr 
ymrwymiad a wnaed 
eisoes gan y Cyngor i 
Gyfamod Cymunedol 
y Lluoedd Arfog yn 
2013. 

Crynodeb: 
Hirdymor:  
Cydweithio:  
Cynnwys:  
Atal:  
Integreiddio:  

 
Argymhelliad: Bod Cyngor Sir Ceredigion yn llofnodi Cyfamod y 

Lluoedd Arfog ac yn nodi’n gyhoeddus 
Ddengmlwyddiant y Cyfamod ym mis Medi/Hydref 
2021. 
 

Rheswm dros y 
penderfyniad: 

I ailddatgan ymrwymiad y Cyngor a dathlu’r 
llwyddiannau a’r ymrwymiad parhaus i gynnal 
egwyddorion Cyfamod y Lluoedd Arfog a wnaed yn 
ôl yn 2013. 

 
Trosolwg a Chraffu:  

Fframwaith Polisi: 
 
Blaenoriaethau 
Corfforaethol: 

Buddsoddi yn Nyfodol y Bobl;  
Galluogi Cydnerthedd Unigolion a Theuluoedd 

 
Goblygiadau Ariannol 
a Chaffael: 
 

 
Ddim yn berthnasol 

Goblygiadau 
Cyfreithiol: 
 

Dim 

Goblygiadau Staffio: 
 

Dim 

Goblygiadau o ran 
Eiddo / Asedau: 
 

Ddim yn berthnasol 

Risg(iau):  
 

Ddim yn berthnasol 

Pwerau Statudol: 
 

Ddim yn berthnasol 

Papurau Cefndirol: 
 

Gweler yr atodiadau isod 

Atodiadau: Atodiad 1 – Cyfamod drafft y Lluoedd Arfog 
 

Swyddog Arweiniol 
Corfforaethol: 

Alun Williams, Swyddog Arweiniol Corfforaethol: Polisi, 
Perfformiad a Diogelu’r Cyhoedd 
 

Swyddog Adrodd: Diana Davies, Rheolwr Corfforaethol: Partneriaethau a 
Pherfformiad 
 

Dyddiad: 17-06-2021 
 



 

  

 

 

 
 

 

Cyngor Sir Ceredigion  

___________________________________________________ 

Yr ydym ni sydd wedi llofnodi isod yn ymrwymo i anrhydeddu 

Cyfamod y Lluoedd Arfog ac i gefnogi Cymuned y Lluoedd 

Arfog. Yr ydym yn cydnabod y gwerth a ddaw i’n gwaith 

ac i’n gwlad yn sgil Aelodau presennol, aelodau wrth gefn  

a chyn-aelodau’r Lluoedd Arfog a’u teuluoedd. 

 

Llofnodwyd ar ran:  

Cyngor Sir Ceredigion 

 

Llofnod:         

 

Enw:         

 

Swydd:         

 

Dyddiad:          

 

 

 



 

  

 

Cyfamod y Lluoedd Arfog 

 

Cyfamod Parhaol Rhwng 

Pobl y Deyrnas Unedig 

Llywodraeth Ei Mawrhydi 

– a  – 

Phawb sy’n gwasanaethu neu sydd wedi gwasanaethu yn Lluoedd Arfog y Goron 

A’u Teuluoedd 

 

Dyletswydd gyntaf Llywodraeth yw amddiffyn y deyrnas. Mae ein Lluoedd Arfog yn 

cyflawni’r ddyletswydd honno ar ran y Llywodraeth, gan aberthu elfennau o ryddid sifil, 

yn wynebu peryglon ac ambell waith yn dioddef anafiadau difrifol neu farwolaeth yn 

sgil eu dyletswyddau. Mae teuluoedd hefyd yn cyflawni swyddogaeth hollbwysig o ran 

cynnal effeithiolrwydd gweithredol ein Lluoedd Arfog. Yn gyfnewid am hynny mae gan 

y wlad gyfan rwymedigaeth foesol i aelodau’r Llynges, y Fyddin, a’r Awyrlu Brenhinol, 

ynghyd â’u teuluoedd. Maent yn haeddu ein parch a’n cefnogaeth, ynghyd â thriniaeth 

deg. 

 

Ni ddylai’r sawl sy’n gwasanaethu yn y Lluoedd Arfog, boed yn rheolaidd neu wrth 

gefn, neu sydd wedi gwasanaethu yn y gorffennol, na’u teuluoedd chwaith, fod o dan 

anfantais o gymharu â phobl eraill o ran cael gwasanaethau cyhoeddus a masnachol. 

Mae’n briodol rhoi ystyriaeth arbennig mewn rhai achosion, yn enwedig yn achos y 

rhai sydd wedi rhoi i’r eithaf ac sydd wedi’u hanafu neu wedi cael profedigaeth. 

 

Mae’r rhwymedigaeth hon yn cynnwys cymdeithas gyfan: mae’n cynnwys cyrff 

gwirfoddol ac elusennol, sefydliadau preifat, ac ymddygiad pobl wrth gefnogi’r Lluoedd 

Arfog. Mae cydnabod y rhai sydd wedi cyflawni dyletswydd filwrol yn fodd o uno’r 

wlad ac yn dangos gwerth eu cyfraniad. Ni ellir dangos hyn yn fwy pendant na thrwy 

gynnal y Cyfamod hwn. 



 

  

 

Rhan 1: Egwyddorion Cyfamod y Lluoedd Arfog 

 

1.1 Byddwn ni yng Nghyngor Sir Ceredigion yn ymdrechu yn ein gwaith i gynnal prif egwyddorion 

Cyfamod y Lluoedd Arfog, sef: 

 

 na ddylai’r un aelod o Gymuned y Lluoedd Arfog fod o dan anfantais o gymharu â phobl eraill 

o ran cael gwasanaethau cyhoeddus a masnachol 

 ei bod yn briodol rhoi ystyriaeth arbennig mewn rhai achosion, yn enwedig i’r rhai sydd wedi’u 

hanafu neu wedi cael profedigaeth. 

 

Rhan 2: Dangos ein Hymrwymiad 

 

2.1 Mae Cyngor Sir Ceredigion yn cydnabod y gwerth a ddaw i’n gwaith yn sgil Aelodau presennol, 

aelodau wrth gefn a chyn-aelodau’r Lluoedd Arfog a’u teuluoedd. Byddwn yn ceisio cynnal egwyddorion 

Cyfamod y Lluoedd Arfog drwy: 

 

 hyrwyddo'r ffaith ein bod yn sefydliad sy'n ystyriol o'r lluoedd arfog – drwy benodi Hyrwyddwr 

y Lluoedd Arfog.  Bydd yr Hyrwyddwr yn arwain y gwaith o gyflwyno fforwm partneriaeth 

Cyfamod y Lluoedd Arfog yn chwarterol. Nod y fforwm yw dwyn cyrff cyhoeddus a chyrff nad 

ydynt yn gyhoeddus ynghyd i sicrhau bod cydweithio er budd Cymuned y Lluoedd Arfog, fel y 

nodir yn y Cyfamod. 

 ceisio cefnogi’r gwaith o gyflogi cyn-filwyr, hen ac ifanc, drwy weithio gyda'n Cymuned 

Lluoedd Arfog. 

 ymdrechu i gefnogi’r gwaith o gyflogi  gwragedd a gwŷ r a phartneriaid y lluoedd. 

 ceisio cefnogi ein gweithwyr sy'n dewis bod yn aelodau o'r Lluoedd Wrth Gefn, a hynny drwy 

ein polisïau cyflogaeth er mwyn darparu ar gyfer eu hyfforddiant a'u gwasanaeth lle bo'n 

bosib. 

 Anelu i ymwneud yn ddiwyd â Diwrnod y Lluoedd Arfog 

2.2  Byddwn yn rhoi cyhoeddusrwydd i'r ymrwymiadau hyn drwy ein deunydd ysgrifenedig a’n gwefan, 

gan nodi sut y byddwn yn ceisio’u hanrhydeddu a gwahodd adborth gan gymuned y Lluoedd a'n 

cwsmeriaid ynghylch sut mae ein gwaith yn mynd rhagddo. 

